
2012 ᓄᓇᒥ ᖃᓄᐃᓕᐅᕐᓂᕆᔭᕗᑦ
ᑕᐃᑲᓂ ᐊᐅᔭᖓᓂ 2012, ᖃᐅᔨᓴᖅᓯᓯᒪᔪᒍᑦ ᐃᒪᖅ ᑭᓱᖃᕐᒪᖔᑕ, ᖁᐊᖑᐃᓐᓇᐅᔭᖅᑐᖅ ᐸᒡᕕᓴᒃᑕᐅᓯᒪᓕᕐᓂᖓ, ᐃᔾᔪᖅ ᐃᒪᖅᓲᓂᖓ, ᐊᒻᒪᓗ ᐱᕈᖅᑐᑦ ᓄᓇᓐᖑᐊᓕᐅᖅᖢᒋᑦ ᐊᒻᒪᓗ ᑭᓲᖕᒪᖔᑕ ᓇᓂᑐᐃᓐᓇᖅᑐᑦ ᑕᒫᓂ ᐃᓕᑦᑎᓇᓱᒡᕕᒋᔭᑦᑎᓂ (150 ᑭᓚᒦ2) ᖃᓂᕆᔮᓂ ᑐᓚᐃᒃ ᓄᕗᐊ, ᐅᖅᓱᕆᐊᒃ ᕿᑭᖅᑕᖓᓂ. 76 deg 27' ᐅᐊᖕᓇᖓ, 108 deg 33' ᐸᓇᖕᓇᖓ). ᐅᓇ ᓄᓇᒥ ᐊᕐᕌᒍᒋᔮᓂᑦ ᖃᓂᓈᖅᖢᒍ ᒪᕐᕈᖕᓄᐱᓇᓱᐊᕈᓯᑦ ᐊᑯᓂᐅᑎᒋᔪᖅ (ᔪᓚᐃ 15-ᒥᑦ ᐋᒍᓯ 31-ᒧᑦ) ᐊᒻᒪᓗ ᐊᖏᓂᖓ ᑕᖕᒫᖅᓯᒪᕕᒋᔭᕗᑦ ᐊᔾᔨᒌᒐᓂ ᑕᒫᓂ ᒪᕐᕉᒃ (2) ᑎᑭᓪᖢᒍ ᒪᕐᕈᖕᓄ ᑕᖕᒫᖅᓯᒪᕕᐅᓗᓂ. ᐅᓇ ᓄᓇᒦᓪᖢᑕ ᐃᓂᕗᑦ ᖃᓂᒋᔮᓂ ᑲᐃᑉ ᑳᓕᖕᕗᑦ (76°30’4” ᐅᐊᖕᓇᖓ, 108°39’20” ᐸᓇᖕᓇᖓ), ᑕᐃᑲᓂᓗ ᒥᑦᑕᕐᕕᖃᑦᑎᐊᖅᖢᓂ ᐊᒻᒪᓗ ᐃᒪᑦᑎᐊᕆᒡᖢᓂ.
ᓄᐊᑦᑎᓯᒪᔪᒍᑦ ᐃᒪᕐᒥᒃ ᐊᒻᒪᓗ ᐃᖃᖓᓂ ᖃᐅᔨᓴᕈᑎᑖᖅᖢᑕ ᑰᒐᓛᓂᑦ, ᑕᓯᕐᓂᑦ ᐊᒻᒪᓗ ᐲᖅᓯᓪᓗᑕ ᒪᕋᖓᓂᒃ ᓇᑭᑐᐃᑐᓐᓇᖅ ᖃᐅᔨᓴᖅᕕᒋᔭᑦᑎᓂ ᓄᓇᒥ. ᒪᕋᖅ ᐲᖅᑕᑦ ᐃᑎᓂᖓᓂᑦ ᐅᒡᕙᓗ ᐊᖕᒪᓗᖅᓯᓪᓗᒋᑦ ᒪᕋᖅ ᐲᖅᑕᖅ ᐊᑖᓂ ᒪᓂᕋᖅ ᖄᖓᓂᑦ. ᓄᓇᓐᖑᐊᓕᐊᕆᓚᐅᕐᒥᔭᕗᑦ ᓄᓇᖁᐊᖑᐃᓐᓇᐅᔭᖅᑐᖅ ᓱᕋᑦᑎᓯᒪᓂᖓᓗ ᖃᓄᕆᑦᑐᑐᐃᓐᓇᐃᑦ  ᐊᔾᔨᒌᓐᖏᑑᑎᓂᑦ ᐅᔭᖃᓂᑦ ᐊᒻᒪᓗ ᐃᔾᔪᕐᓂᑦ. ᐅᓇ ᐱᒻᒪᕆᐅᔪᖅ ᐃᑲᔫᑎᓂᐊᖅᑐᖅ ᑐᑭᓯᔾᔪᑎᒋᓗᒍ ᖃᓄᐃᒻᒪᑦ ᑕᐃᒪᓐᓇᐅᓕᕐᒪᖔᑕ ᐃᓚᖏᓐᓂ ᓄᓇᓂ ᐊᒻᒪᓗ ᑕᐃᒪᓐᓇᐅᓇᑎᒃ ᐊᓯᖏᓐᓂ.ᑭ ᑭᖑᓪᓕᖅᐹᖅᓯᐅᑎᖓ, ᓄᐊᑦᑎᓯᒪᔪᒍᑦ ᖃᐅᔨᓴᖅᑕᐅᓂᖁᓂᒃ ᐱᖓᓱᓂᑦ ᐃᓂᒋᔭᑦᑎᓂᑦ ᑖᒃᑯᐊᓗ ᑎᑎᕋᖅᐸᓪᓕᐊᔪᑦ ᓯᓚᒥᒃ ᐊᒻᒪᓗ ᒪᓂᖃᒥᒃ ᐅᖂᓂᖓᓂ ᐅᑭᐊᒃᓵᖅ ᐊᒻᒪᓗ ᐅᑭᐅᖅ 2011-2012. 
ᓄᓇᓕᖕᓂ ᖃᓄᐃᓕᐅᕈᑕᐅᔪᑦ
ᑲᑎᒪᖃᑎᖃᓚᐅᓐᖏᑦᑐᒍᑦ ᓄᓇᓕᖕᓂ ᐅᖃᖃᑎᒌᒍᑎᒋᓗᒍ ᓴᓇᔭᕗᑦ, ᑕᐃᒪᓗ ᐊᒥᓲᓐᖏᓗᐊᕐᒪᑕ ᖃᐅᔨᓴᖅᑕᑦᑎᓂᑦ ᖃᐅᔨᔭᕗᑦ ᑭᓯᐊᓂ ᒫᓐᓇᓵᑦᑎᐊᖅ. ᒥᓕᓴ ᕙᕗᓚᓐᓂᐄ ᐸᕐᓇᐃᓯᒪᔪᖅ ᑲᑎᒪᖃᑎᖃᕈᒪᓪᓗᓂ ᓄᓇᓕᖕᓂ ᖃᐅᓱᐃᑦᑐᒥ ᒪᐃ 2013-ᒥ ᐅᖃᐅᓯᕆᔭᖅᑐᕐᓗᒋᑦ ᖃᐅᔨᓴᖅᑕᑦᑎᓂ ᑐᑭᓯᔭᕗᑦ ᑖᒃᑯᓄᖓ ᓄᓇᓕᖕᓄᑦ, ᓯᕗᓂᐊᒍ ᐊᐅᓚᓚᐅᓐᖏᓂᖓᑕ ᓄᓇᑐᐃᓐᓇᒧᑦ ᖃᐅᓱᐃᑦᑐᒥ. 
ᐱᒋᐊᓕᓵᕐᓂᖏᓐᓂᑦ ᖃᐅᔨᔭᐅᔪᑦ
ᐸᒡᕕᓴᒃᑕᐅᓯᒪᔪᑦ ᓯᑑᕋᓕᒑᔪᑦ ᓄᓇ ᓄᓇᓐᖑᐊᓕᐊᖑᑎᓪᓗᒋᑦ ᓴᕿᑦᑎᓚᐅᖅᑐᑦ ᑕᒪᓐᓇ ᐊᖏᓛᑦ ᓄᓇ ᐊᒻᒪᓗ ᐊᖏᓛᑦ ᓇᓂᔭᐅᓚᐅᖅᑐᑦ ᐅᔭᕋᓱᒡᔪᕕᓃᑦ ᒪᕋᖕᖑᖅᓯᒪᔪᑦ ᓯᐅᕋᕈᓯᒪᔪᓪᓗ. ᐅᑯᐊ ᒪᕋᖕᖑᖅᓯᒪᓂᖏᑦ ᓄᓇ ᐃᓗᓕᖃᕐᒪᑕ ᐊᖏᔪᒥᒃ ᒪᓂᕋᒥ ᓯᑯᓯᒪᓪᓗᑎᒃ, ᑕᐃᒪᓗ ᐱᒻᒪᕆᐅᕗᖅ ᐃᓂᒋᓪᓗᒋᑦ ᓯᑐᐊᕙᒃᑐᑦ ᓄᓇ. ᐱᒋᐊᓕᓵᕐᓂᖓᓂ ᐅᓗᕆᓇᖅᑐᑦ ᓄᓇᓐᖑᐊᓕᖑᕗᑦ ᓄᐃᑦᑎᓯᒪᓂᐊᕋᑦᑕ ᐃᓕᑕᐅᓇᓱᖕᓂᐊᖅᑐᓂᒃ, ᐅᓇᓗ ᓇᓗᓇᕈᓐᓃᕐᑎᓪᓗᒋᑦ ᓄᓇ ᐊᑦᑎᒃᑐᒦᒪᖔᑕ, ᐱᐊᓗᓐᖏᒪᖔᑕ ᐊᒻᒪᓗ ᐊᖏᔪᒻᒪᕆᐋᓗᖕᒪᖔᑦ ᖁᐊᖑᐃᓐᓇᐅᔭᖅᑐᖅ ᓯᕕᖓᔮᖅᑐᒦᑦᑐᖅ ᐃᓕᓐᓇᓱᒡᓗᑎᒍᑦ. 
ᓯᓚ ᐊᒻᒪᓗ ᒪᓂᕋᖅ ᐅᖂᓂᖓ ᖃᖕᖃᓄᐃᓕᖓᑎᒋᓂᖓ ᓄᐅᑕᐅᓚᐅᖅᑐᖅ ᑕᐃᑲᓂ 2011-2012 ᑕᑯᑎᑦᑎᓚᐅᖅᑐᖅ ᖃᓅᑎᒋᔪᒥᒃ ᐃᒪᕕᒃ ᓂᒡᓚᓱᒃᑎᑦᑎᔪᓐᓇᕐᓂᖓᓂ ᐊᒃᑐᐃᓗᓂ ᖁᐊᖑᐃᓐᓇᐅᔭᖅᑐᓂᒃ ᐃᓕᑦᑎᕕᒋᓇᓱᒃᑕᑦᑎᓂ ᓄᓇᖓᓂ.
ᓱᖁᐃᖅᑕᐅᓇᓱᒃᑐᖅ ᐃᒪᕐᓂᑦ ᖃᐅᔨᓴᕈᑎᑖᕗᑦ ᓄᐊᑕᕗᑦ 2012 ᓇᓗᓇᐃᓚᐅᖅᑐᖅ ᐅᑯᐊ ᖃᑦᓯᐅᓂᖏᑦ ᐊᐅᒍᓐᓇᖅᑐᑦ ᐆᒪᔾᔪᑎᑯᓗᒋᔪᓐᓇᖅᑕᖏᑦ ᑰᒐᓛᑦ ᐊᒻᒪᓗ ᑕᓰᑦ ᐃᒪᖏᓐᓂ ᐃᓚᓕᐅᑎᔪᒃᓴᐅᔪᑦ ᐊᐅᒃᐸᓪᓕᐊᑎᓪᓗᒍ ᒪᓂᕋᖅ ᓯᑯᐊ ᑳᖓᓂ ᑯᐊᖑᐃᓐᓇᐅᔭᖅᑐᖅ. (ᖃᓪᓕᖅᑕᐅᓯᒪᔪᖅ) ᑕᓰᑦ ᐊᐅᒃᓯᕕᐅᓂᖅᓴᐅᓚᐅᖅᑐᑦ ᐃᓗᓕᖃᖅᖢᑎᒃ ᓂᕿᒋᔭᐅᔪᓐᓇᖅᑐᓂᒃ, ᓇᓗᓇᕈᓐᓃᓚᐅᖅᑐᖅ ᐃᒫᓄᐊᕐᑎᕐᐸᓪᓕᐊᔪᑦ ᐃᔾᔪᓂᖅᓴᐅᔪᓂᑦ ᖁᐊᖑᐃᓐᓇᐅᔭᖅᑐᒥᑦ ᐊᐅᒃᕕᐅᔪᑦ ᐆᒪᔪᖏᑦ ᐱᕚᓪᓕᕈᑎᔪᑦ ᒥᑭᓐᓂᖅᓴᐅᔪᓂ ᑕᓯᕋᓛᓂ ᑖᒃᑯᓇᖓᓪᓕ ᐊᐅᒃᕕᐅᔪᓂᑦ ᐃᑲᓐᓂᑑᑕᐅᓂᖏᓐᓂᑦ. ᐅᓇ ᓱᖁᐃᕋᓱᒃᑕᕗᑦ ᒪᕋᕐᓂᒃ ᐲᖅᓯᓪᓗᑕ ᑕᑯᓚᐅᖅᑐᒍᑦ ᓇᒧᖓᐅᕙᓪᓕᐊᓂᖓ ᑳᖓ ᐅᒡᕙᓘᓐᓃᑦ ᐃᔾᔪᐃᑦ ᑕᕆᐅᖃᖅᖢᑎᒃ. ᐅᓇ ᖃᐅᔨᓴᖅᑕᑦᑎᓂ ᖃᐅᔨᓚᐅᖅᑐᒍᑦ ᑕᒪᓐᓇ ᐃᒪᖃᕈᑎᒃ ᖄᖓᒍᑦ ᓱᕋᑦᑎᕙᓪᓕᐊᔪᑦ ᐆᒪᕕᐅᔪᓐᓇᖅᑕᖏᓐᓂᒃ, ᓂᕿᒃᓴᓕᐅᕐᐸᓪᓕᐊᔭᖓᓂ, ᐊᒻᒪᓗ ᑕᕆᐅᖓ ᐊᐅᒃᓯᕙᓪᓕᐊᔪᖅ ᑳᓪᓕᖅᓯᒪᔪᓂᒃ. ᒪᕋᖅ ᐲᖅᑕᕗᑦ ᑕᐃᒪᐃᒻᒪᑦ ᐊᐅᒃᓯᔪᓐᓇᓚᐅᖅᑐᖅ ᐳᔪᑐᖃᖓᓂ, ᓂᕿᑦᑎᐊᕙᖏᓐᓂᒃ, ᐊᒻᒪᓗ ᓴᕕᕋᔭᒃᓴᓂᒃ ᓄᓇᐅᑉ ᐃᓗᐊᓂᖔᖅᑐᓂᒃ ᑕᒪᐅᖓ ᖄᖓᓄᑦ, ᑕᐃᑲᓂᓗ ᑳᖓ ᐃᒪᐅᑉ ᑰᒃᑯᓂ ᓄᒃᑕᖅᑎᑦᑎᒐᔭᖅᖢᓂ ᑭᓱᒥᓂᒃ ᑕᐅᓄᖓ ᐆᒪᔪᓐᓇᖅᑐᓕᒫᑦ ᐊᕙᑎᖏᓪᓗ. ᐅᓇ ᒪᕋᖅ ᐲᖅᓯᒪᔭᕗᑦ ᐃᓗᓕᖃᓚᐅᕐᒥᔪᖅ ᖁᐱᕈᑐᖃᒥᓂᒃ ᖁᐱᕕᖃᖅᖢᓂ. ᓱᖁᐃᕋᓱᓚᐅᖅᑕᕗᑦ ᑭᓲᖕᒪᖔᑕ ᑖᒃᑯᐊ ᓴᕿᔮᖅᑐᑦ ᑕᒫᓂ ᐊᒻᒪᓗ ᓄᓇᐅᑉ ᖃᖓᓂ.
ᖃᐅᔨᓇᖅᓯᔪᑦ ᖃᖓᑦᑕᖅᑎᑕᐅᓯᒪᔪᑎᒍᑦ ᐊᔾᔨᓕᐅᖅᓯᒪᔪᓂᑦ ᐊᒻᒪᓗ ᓄᓇᒦᔾᔪᑎᑦᑎᓂᑦ ᑕᐃᑲᓂ 2011 ᐊᒻᒪᓗ 2012 ᓇᓗᓇᕈᓐᓃᓚᐅᖅᑐᖅ ᑲᑎᓪᖢᒋᑦ ᐊᔾᔨᒌᓐᖏᑦᑐᑦ ᖃᖓᑦᑕᖅᑎᑕᐅᓯᒪᔪᓂᓪᓗ ᐊᔾᔨᓕᐊᑦ (ᑕᑯᔭᒃᓴᐅᔪᑦ ᐊᒻᒪᓗ ᓈᓚᒐᒃᓴᐅᔪᓂ) ᐊᔪᕐᓇᓐᖏᑦᑐᖅ ᑕᒪᖅᓯᒪᓐᖏᑦᑎᐊᕐᓗᑕ ᓄᓇᓐᖑᐊᓕᐅᕈᓐᓇᖅᑐᒍᑦ ᐊᒻᒪᓗ ᒥᐊᓂᕆᓗᒋᑦ ᐊᒥᓱᑦ ᐱᕈᖅᐸᓪᓕᐊᔪᑦ ᐊᒻᒪᓗ ᐃᔾᔪᐃᑦ ᐃᒪᖅᓲᓂᖏᑦ ᐊᖏᔫᑕᐅᓂᖏᓐᓂ ᓄᓇᓂ, ᐊᒻᒪᓗ ᒥᑭᔫᑎᒍᓘᒐᓗᐊᑦ ᓄᓇᕐᔪᐊ ᓯᓚᑖᓂᑦ ᑕᑯᓪᓗᒋᑦ (ᓲᕐᓗ ᐃᓚᖏᑦ ᓄᓇᑦ ᒥᑭᒡᓕᑎᖅᓯᒪᓂᖏᑦᑎᒍᑦ ᑐᖔᓂ 1 ᑭᓚᒦᑕ2 ᐃᓚᖏᓐᓂ)
ᖃᓄᐃᓕᐅᖅᑕᐅᔪᒪᓯᒪᔪᑦ 2013
ᐋᕿᒃᓯᓯᒪᕗᒍᑦ ᒪᕐᕈᓃᒃ ᑎᓴᒪᓂᒃᓘᓐᓃᑦ ᐃᓄᖃᕐᓗᑕ ᑕᖕᒫᖅᓯᒪᓗᑕ ᐱᖓᓱᓄᑦ ᐱᓇᓱᐊᕈᓯᕐᓄᑦ ᑕᐃᑲᖓᑦ ᔪᓚᐃ 10 ᑎᕿᓪᓗᒍ ᐋᒍᓯ 1, 2013, ᑲᑎᓪᖢᒋ 55 ᐅᐸᒃᑕᐅᓯᒪᓗᓂ ᐅᑉᓗᑦ. ᓄᓇᒥ ᐱᓕᕆᓂᐊᖅᑕᕗᑦ ᑕᐃᑲᓂ 2013 ᐊᐅᓪᓗᑎᓂᐊᖅᑐᑦ ᑭᓱᖃᐅᕐᒪᖔᑕ ᖃᓄᖅ ᑰᒃ ᐊᒻᒪᓗ ᑕᓰᑦ ᐃᒪᖏ ᐃᒪᑦᑎᐊᕙᐅᖕᒪᖔᑕ ᐊᒻᒪᓗ  ᐆᒪᔪᖏ ᖃᓄᕆᑑᖕᒪᖔᑕ ᐃᑎᓂᖏᑦ ᐊᕐᕌᒍᒥ ᐊᐅᒃᑐᑦ, ᐊᒻᒪᓗ ᑭᐅᓗᑕ ᐱᓪᓗᒍ ᐃᒪᖓᑕ ᐃᖃᖓᓂᖔᖅᑐᓂᒃ. ᖃᐅᔨᓴᖅᓯᒪᔭᕗᑦ ᐃᓚᖏᑦ ᑕᓰᑦ ᖃᐅᔨᓴᑲᓐᓂᕐᓗᒋᑦ 2013 ᓇᓗᓇᕈᓐᓃᑦᑎᐊᕐᓂᐊᕐᒪᑦ ᐱᕙᓪᓕᐊᓂᖓ ᐊᒻᒪᓗ ᐆᒪᔪᖏ ᓂᕿᖃᕐᑎᑦᑎᕙᓪᓕᐊᖕᒪᖔᑕ ᐱᕈᕐᐸᓪᓕᐊᖃᑦᑕᕐᒪᖔᑕ. ᖃᐅᔨᓴᕐᓂᐊᖅᑕᕗᑦ ᑰᒐᓛᑦ ᐃᒪᖏ ᐊᒻᒪᓗ ᑰᖕᓂᖓ ᖃᓅᑎᒋᖕᒪᖔᑦ ᖃᐅᔨᓂᐊᕋᑦᑕ ᐊᒃᑐᖅᑕᖏᑦ ᑭᓲᖕᒪᖔᑕ ᐃᖃᖓᓂ ᐃᒪᐃᑦ ᑕᒫᓂ ᐃᒪᑦᑎᐊᕆᖕᒪᖔᑕ ᑰᑦ. ᑲᔪᓯᓂᐊᖅᑐᒍᑦ  ᓄᐊᑦᑎᓗᑕ ᖃᖓᑦᑕᖅᑎᑕᐅᓯᒪᔪᓂᑦ ᐊᔾᔨᖑᐊᓂ ᐊᒻᒪᓗ ᖃᐅᔨᓴᕐᓗᒋᑦ ᐱᐅᔪᓐᓃᖅᓯᒪᔪᑦ ᓴᕿᔮᖅᑐᑦ ᐊᒻᒪᓗ ᓄᓇᓐᖑᐊᓕᐊᕆᓗᒋᑦ ᖃᓄᕆᑦᑐᑐᐃᓐᓇᐃᑦ ᖄᖏᑦ ᐃᔾᔪᖅ ᒪᓴᐅᔪᖅ ᐋᕿᑦᑎᐊᑲᓐᓂᕐᓗᒋᑦ ᒥᐊᓂᕆᔪᓐᓇᕐᓂᕗᑦ ᐊᒻᒪᓗ ᓄᓇᓐᖑᐊᓕᐅᕈᓐᓇᕐᓂᕗᑦ ᐊᓯᑦᔨᖅᐸᓪᓕᐊᑎᓪᓗᒍ ᐃᔾᔪᖅ ᒪᓴᒃᓯᒪᔪᖅ ᐊᒻᒪᓗ ᑯᐊᖑᐃᓐᓇᐅᔭᖅᑐᖅ ᐊᐅᒃᐸᓪᓕᐊᓂᖓᓄᑦ ᓱᕋᑦᑎᕆᕙᓪᓕᐊᔪᑦ. ᑎᑎᕋᕐᐸᓪᓕᐊᓂᐊᕐᒥᔭᕗᑦ ᑕᑯᑐᒃᑕᕗᑦ ᐱᕈᖅᑐᑦ ᓂᕿᒋᔭᐅᔪᑦ ᓄᓇᓕᖕᓂ ᖃᓄᕆᑑᓂᖏᑦ ᒪᓂᕋᕐᒥ, ᓄᓇᓐᖑᐊᓕᐊᕆᓂᐊᕐᓗᒍ ᐱᕈᖅᑐᑦ ᑕᐃᒪᓗ ᓴᓇᓚᐅᖅᑕᕗᑦ ᓄᓇᓐᖑᐊᓕᐊᕆᓪᓗᒋᑦ ᖃᖓᑦᑕᖅᑎᑕᐅᓯᒪᔪᒥᑦ ᐊᔾᔨᖑᐊᑦ ᑕᒻᒪᖅᓯᒪᓐᖏᑲᓗᖃᕐᒪᖔᑕ. 

